
				এই পাতাটির মুদ্রণ সংশোধন করা প্রয়োজন। 
দেবমন্দিরের উপর সম্রাট আওঁরঙ্গজেবের ভীষণ অত্যাচার চলিতে লাগিল। এই কারণে বল্লভাচাৰ্য্যের বংশের গোস্বামিগণ তথাকার ব্ৰজবাসীগণের সাহায্যে গোবৰ্দ্ধননাথজীকে ১৭২৫ সংবতে আশ্বিন মাসে পূর্ণিমার রাত্ৰিতে অতি সংগোপনে গোশকটে আরোহণ করাইয়া গোবৰ্দ্ধন গিরি হইতে লইয়া প্ৰস্থান করিলেন। ক্ৰমে আগর, কোটা, বুন্দি, যোধপুর, চাপা, সেনি, কৃষ্ণগড় আদি হইয়া উদয়পুর রাজধানী মধ্যে সি হার নামক স্থানে উপস্থিত হইলেন। এইস্থানে উদয়পুরের রাণা সুজনসিংজী রূহু সম্মান প্ৰদৰ্শন করিয়া মন্দির নিৰ্ম্মাণ করিয়া দিলেন ।
È মন্দিরে গোবৰ্দ্ধননাথজীকে প্রতিষ্ঠিত করা হইল। সেবার জন্য অনেক ভূসম্পত্তিও রাণা প্ৰদান করিলেন সেবা কাৰ্য্যা সুচারুরূপে চলিতে লাগিল, এইস্থানে বহুলোক আসিয়া বাস করায় স্থানটী শ্ৰীনাথদুয়ার নামক নগরে পরিণত হইল! এইস্থানে শ্ৰীগোবৰ্দ্ধননাথজী শ্রীনাথজী নামে প্ৰসিদ্ধ হইয়াছেন । বহুদিন পরে ১৮৫৮ সংবতে ইন্দেীর রাজ্যের হোলকার, উদয়পুর ও নাথদুয়ারা আক্রমণ করায় শ্রীনাথজীকে ঘসিয়ার গ্রামে লইয়া যাওয়া হইয়াছিল। ছয় বৎসর পরে ১৮৬৪ সংবতে শ্ৰীনাথজীকে লইয়া আসিয়া পুনরায় নাথদুয়ারায় প্রতিষ্ঠিত করা হইয়াছে । অদ্ভাপি এই নাথদুয়ারায় মাধবেন্দ্রপুরী গোস্বামীর প্রাণনাথ শ্ৰীগোপালদেব শ্রীনাথজী নামে বিরাজ করিতেছেন।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৫৭টার সময়, ২ ডিসেম্বর ২০১৭ তারিখে।

